
Nd. 35. Frumvarp til laga [36. mál]
um fjárhagsaðstoð ríkisins til að jafna aðstöðu barna og ungmenna til skólagöngu
og menntunar.

Flm.: Hannibal Valdimarsson.

1. gr.
Þjóðfélagið viðurkennir þá skyldu sína að tryggja sem bezt má verða jafna að-

stöðu barna og ungmenna til náms og menntunar, án tillits til búsetu.
Til að jafna aðstöðumun þeirra barna og ungmenna, sem sótt geta skóla frá

heimili sínu, og hinna, sem kosta verður til dvalar i heimavist eða koma fyrir utan
heimilis á annan hátt til námsdvalar í ríkisskólum, hvort heldur er á barnaskóla-
stigi, í skólum gagnfræðastigsins eða í menntaskólum. skal ríkissjóður greiða kr.
25 OOO.O(} - tuttugu og fimm þúsund krónur - á því skólaári, sem nú er hafið,
vegna dvalarkostnaðar hvers nemanda, er eigi getur sótt skóla frá heimili sínu.

Upphæð þessi breytist síðan í samræmi við breytingar á vísitölu framfærslu-
kostnaðar.

2. gr.
Greiðslu þessa innir stjórn fræðslumála af hendi beint til skólanna, þegar því

verður við komið, en annars til forráðamanna barnanna eða ungmennanna. enda
hafi þeir þá greitt kostnaðinn af námsdvöl nemandans.

3. gr.
Lög þessi öðlast þegar gildi.

Greinargerð.
Frumvarpi þessu er ætlað að bæta að nokkru úr miklu fjárhagslegu misrétti,

sem ríkjandi er í þjóðfélaginu varðandi aðstöðu foreldra til að kosta börn sín í
skóla og tryggja þeim jafnvel lögskipaða lágmarksmenntun.

Þetta misrétti hefur lengi ríkt, en nú er svo komið, að fjöldi heimila i land-
inu rís ekki lengur undir þeim gífurlega kostnaði, sem því fylgir að kosta börn sín
og unglinga Í skóla fjarri heimili, og eru að þrotum komin af þeim sökum. Er þá
komið að þeirri alvarlegu hlið málsins, sem í fyrstu bitnar á æskulýðnum, en síðar
á þjóðfélaginu sjálfu sem menningarlegt misrétti og ranglæti.

Óþarft er að fjölyrða Um þann reginaðstöðumun foreldra að geta haft börn
sín á eigin heimili á allri skólagöngu þeirra allt frá barnaskóla og upp í mennta-
skóla eða hins vegar að verða að kosta börnin og unglingana að heiman að meira
eða minna leyti á allri skólagöngu þeirra.

Ekki mun fjarri lagi, að ferðakostnaður og dvalarkostnaður nemanda i heima-
vistarskóla nemi á vetri 40-60 þúsundum króna. Er því strax um verulega fjár-
hagsbyrði að ræða vegna eins nemanda, en augljóst er, að þetta verður öllum
þorra fólks með venjulegar tekjur óviðráðanlegt með öllu, þegar um tvo eða fleiri
nemendur er að ræða frá sama heimili.

Hér verður þjóðfélagið því að rétta hjálpandi hönd. ef ekki á verr að fara.
Flutningsmanni er kunnugt um, að fjöldi skólamanna hefur af þVÍ þungar

áhyggjur, að þetta misrétti stöðvi nú æ fleiri efnilega nemendur á æskilegri náms-
braut. Þarf því ekki að leiða getum að, hvilik raun það er foreldrum að bresta fjár-
hagslega getu til að tryggja börnum sínum aðstöðu til skólagöngu og menntunar.
En sárast bitnar þetta Þ.ióðfélagsranglæti á börnum og unglingum efnaIitils fólks,
og er bezt að fara um það sem fæstum orðum.

Flutningsmaður vill vænta þess, að háttvirtir alþingismenn sýni þessu máli
fullan skilning og veiti þVÍ stuðning sinn án tillits til flokka. Ef sú yrði raunin, er
málinu vel borgið.


